
TOP

SOLANGE VORRAT

4.9595
ANGEBOTTOP

Markt-/Richtpreis 7.95Markt-/Richtpreis 7.95

Freizeit-
Jeans
«Luxor»
Für Sie und Ihn,
sehr gute Passform,
blau, Gr. 44–60.
83150–58

19.19.9090
Markt-/Richtpreis 39.90Markt-/Richtpreis 39.90

D A U E R T I E F P R E I SD A U E R T I E F P R E I S

pro Stück

Salvagnin
Top 50 cl
88408

3.3.9595
D A U E R T I E F P R E I SD A U E R T I E F P R E I S

Markt-/Richtpreis 4.50Markt-/Richtpreis 4.50

Multi-
vitaminnektar
Farmer
4 x1 l
87678

4.4.9595
D A U E R T I E F P R E I SD A U E R T I E F P R E I S

4 x 1 l

Hundefutter
bitsdog
Complet
20 kg
26553

35.-35.-
Markt-/Richtpreis 55.–Markt-/Richtpreis 55.–

D A U E R T I E F P R E I SD A U E R T I E F P R E I S

Qualität!

– Aus kontrollierten
    Rohstoffen
– In der Schweiz
  hergestellt

Farmer
Orangensaft
4 x 1l.
87683

3.3.3030
D A U E R T I E F P R E I SD A U E R T I E F P R E I S

4 x 100 cl

Neuchâtel blanc
70 cl.
88119

[k
ey

m
ed

ia
]

Neuenburg, Schweiz

Chasselas

Fruchtig, leicht trocken, spritzig
und funkelnd

Aperitif, Meeresfrüchten, Vorspei-
sen, Spargeln, Fondue und Raclette

8 °C 2–4 Jahre

reclama

La Svizra n’è betg la
pastura da l’umanitad 
Noss pajais ha cumenzà tard a s’engaschar per ils dretgs umans

■ (anr/vi) Il cudesch dal politolog Jon
A. Fanzun «Die Grenzen der Solidari-
tät» è gist ord stampa. Per questa lavur
ha l’autur obtegnì questa stad il premi
«Rudolf Mäder» da l’universitad Son
Gagl. Fanzun ha perscrutà ils dretgs
d’umans en la politica svizra. En ses cu-
desch constatescha el: «La politica dals
dretgs umans è oz ina cumpart etablida
e renconuschida da la politica exteriura
svizra.» Ma quai n’è betg adina stà uschia.
La Svizra n’ha ditg betg fatg ina politica
activa per ils dretgs umans ed è stada a la
cua tar la ratificaziun da bleras conven-
ziuns dal dretg uman. 

Il pretext da la neutralitad
Cunzunt ils onns 60 e 70, ils onns da la
guerra fraida, ha Fanzun examinà. El ha
retschertgà en archivs e protocols co ch’il
cussegl federal, l’administraziun ed il
parlament han tractà la dumonda dal
dretg uman.

Sin fundament da la rolla da pionier
areguard la Crusch cotschna ed il dretg
internaziunal pudess ins pensar che la
Svizra saja era stada protagonista tar ils
dretgs umans. Ma lezs n’èn betg adina
stads ina constanta en la politica exteriu-
ra da noss pajais. Sut il pretext da la neu-
tralitad ha la Svizra ditg refusà da s’enga-
schar avertamain per ils dretgs dal singul.

Dus protagonists
Sut cusseglier federal Max Petitpierre è la
neutralitad vegnida stilisada ad ina ma-
xima politica. La Svizra saja in cas spe-
zial, vegniva punctuà da quel temp. E la

neutralitad stueva esser absoluta. «Il ‘cas
spezial’ ch’è vegnì celebrà da la Svizra ha
manà directamain en ina rolla speziala
pertutgant la politica dals dretgs umans»,
scriva Fanzun.

Cusseglier federal Pierre Aubert per-
encunter avess gugent agì pli activ, ma el
ha gì da morder vi da la mentalitad neu-
tralistica. Sco minister per l’exteriur
avess Aubert giavischà che la Svizra dau-
zia la vusch, sche auters pajais violeschan
ils dretgs umans. Il magistrat ha la fina-
la cuntanschì ch’ins ha deliberà il 1982
per l’emprima giada in rapport che de-
scriva las finamiras dal cussegl federal
pertutgant ils dretgs umans. 

Ma la finamira ch’ils dretgs umans da-
ventian ina impurtanta pitga da la poli-
tica svizra n’ha Aubert betg cuntanschì.
Il giavisch d’Aubert da mussar colur e da
numnar grevas violaziuns dal dretg
uman, vegniva cumbattì d’ina lada frunt
politica.

Ina lectura speziala
Fanzun descriva cun acribia la situaziun
politica svizra durant la guerra fraida. Ma
era sche l’autur dovra ina lingua ch’è per
mintgin chapaivla, n’è «Die Grenzen der
Solidarität» betg exnum ina lectura per
in e scadin. I sa tracta d’in cudesch dal
fatg ch’è adattà per glieud che s’interes-
sescha per politica, per dretg e per la
giuvna istorgia da la Svizra. 

Jon A. Fanzun: «Die Grenzen der Solidarität/
Schweizerische Menschenrechtspolitik im
Kalten Krieg». Chasa editura NZZ. 462 paginas.
58 francs. Turitg 2005. ISBN 3-03823-178-9

Auta visita en Chasa Rumantscha
Samuel Schmid s’ha laschà preschentar la LR

■ (anr/fa) Samuel Schmid, il president
da la confederaziun, ha visità la Chasa
Rumantscha a Cuira. La LR ha profità
da la chaschun per l’infurmar davart
sia lavur e sias finamiras. «Samuel
Schmid ans ha fatg ina visita betg annun-
ziada, spontana», ha ditg Vincent Augu-
stin, il president da la Lia rumantscha
(LR), mardi passà. En sasez era vegnì il
president da la confederaziun en la cha-
pitala grischuna a chaschun da la seduta
da la cumissiun dal cussegl dals chantuns
per la politica da segirezza: Cunquai ch’il
president da quella cumissiun, il cusse-
glier dals chantuns Theo Maissen, ha de-
missiunà avevan ins organisà ina pitsch-
na festa d’engraziament. «Tantpli essan
nus stads fitg satisfatgs da l’interess mus-
sà per la Rumantschia», ha punctuà Au-
gustin. 

Menziunà er l’instanza da la LR 
Las collavuraturas ed ils collavuraturs
han preschentà a Schmid las differentas
lavurs che la LR presta a favur dal ru-
mantsch. «Nus n’avain dentant er betg
manchentà da skizzar in maletg reali-
stic da la situaziun actuala dal ru-
mantsch», ha menziunà Gion Antoni
Derungs, il secretari general da la LR,
«sco er rinvià a noss’instanza inoltrada
a confederaziun e chantun per in ulte-
riur sustegn finanzial.» Quel è en vista
a la novas perspectivas per la Ruman-

tschia da damaun tenor la suprastanza
da la LR necessari per pudair construir
vinavant sin ils fundaments dals ultims
20 onns. 

«Er sch’i mancan ils fritgs concrets»
Ch’els hajan pudì constatar ch’il cusse-
glier federal haja, sco insatgi che derivia
d’in chantun biling, encletga per ils pro-
blems d’ina minoritad linguistica sco il

rumantsch, ha ditg Vincent Augustin
suenter la visita da Samuel Schmid. «Er
sche sia visita nun ha manà nagin fritg
concret è quai stada ina bun’occasiun per
cultivar il contact persunal cun il presi-
dent da la confederaziun», ha cuntinuà
Augustin, «jau sun persvas che baud u
tard vegn sia visita a Cuira ad esser en
l’ina u l’autra maniera fritgaivla per nus
Rumantschs.» 

Samuel Schmid e Vincent Augustin (da san.) en Chasa Rumantscha.  FOTO F. ANDRY

CUN SAMUEL SCHMID HA DISCURRÌ
FLURIN ANDRY / ANR

Tge effect vegn ad avair la nova le-
scha da linguas per la Ruman-
tschia?

Samuel Schmid: Sco ch’igl è enconu-
schent nun aveva vulì lantschar il cus-
segl federal sez la lescha da linguas,
causa che nus ans eran conscients ch’i
na stattan displaschaivelmain betg a
disposiziun daplirs meds finanzials. Il
sustegn federal da las linguas, surtut
dal rumantsch, ristga da vegnir uschia
sut pressiun, forsa schizunt scursanì.
Perquai eran nus da l’avis ch’i saja
meglier da mantegnair il status quo
che da ristgar scursanidas. La lescha
sezza è uss en elavuraziun, qua na
poss jau dir nagut concret, tge che
quella portia finalmain a la Ruman-

tschia. Segir è unicamain che 
las pretaisas che vegnian fatgas 
a la lescha ston er esser finanziablas.
La lingua rumantscha giauda ina
gronda simpatia en tut la Svizra, e 
segirmain er en il cussegl federal, 
ma noss meds èn sco ditg limitads.
Quai è en sasez noss problem: 
I nun è ina dumonda da memia 
pauca simpatia u sustegn, mabain
dals meds che ans stattan a disposi-
ziun. 

Tge pussaivladads ha il president
da la confederaziun d’influenzar il
sustegn per l’instanza da la Lia ru-
mantscha, inoltrada durant il de-
cember passà?

Jau mez hai decis da vegnir a far ina
visita a la LR, causa che jau era gia a
Cuira, per pudair discurrer cun ils

pertutgads sezs e ma laschar infur-
mar tge che capita qua en la Chasa
Rumantscha. Las bleras activitads
da la LR per tegnair en vita il ru-
mantsch m’han fatg impressiun.
Questa lavur merita segirmain gron-
da appreziaziun. Ella furma la basa
per obtegnair er en avegnir il su-
stegn federal. 

Tge impurtanza dais Vus a la quar-
ta lingua svizra, al mantegniment
da quella? 

La Svizra è quadrilingua, la plurilin-
guitad è in caracteristicum per noss
pajais. Questa diversitad linguistica
ed er culturala è absolutamain degna
da vegnir mantegnida. Perquai vulain
nus ans stentar da sustegnair er il ru-
mantsch nua che quai ans è be pus-
saivel.  

«La simpatia per il rumantsch na manca» 

